
 
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 

 

 
ᐃᓕᓴᕆᔭᐅᔾᔪᑎ ᐃᓄᒃᑎᑑᖅᓯᒪᔪᓄᑦ Microsoft Windows  

Vista ᐊᒻᒪ Office 2007 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 12, 2010) – ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᒥᓂᔅᑕᕆᔭᐅᔪᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂ, ᓗᐃ ᑕᐹᕐᔪᖕᒥ ᑭᒡᒐᖅᑐᐃᓪᓗᓂ, ᒥᓂᔅᑕᕆᔭᐅᔪᒥ ᐅᖃᐅᓯᓕᕆᓂᕐᒧᑦ, ᐅᖃᐅᓯᖃᖅᑲᐅᕗᖅ Microsoft 
Canada Inc. ᐃᓕᓴᕆᔭᐅᔾᔪᑎᖃᕐᓂᖏᓐᓂᒃ ᐃᓄᐃᑦ ᐅᖃᐅᓯᖓᓂ ᓴᖅᑭᔮᓕᖅᑎᑦᑎᒃᑲᓐᓂᕋᓱᖕᓂᕐᒧᑦ ᐃᑲᔫᑎᖃᖅᓯᒪᓂᖏᓐᓂ. 
ᐅᓂᒃᑲᐅᓯᖃᓚᐅᖅᐳᖅ ᑕᑯᒃᓴᐅᑎᑦᑎᑎᓪᓗᒋᑦ ‘Microsoft-ᒥ ᐃᓄᐃᑦ ᐅᖃᐅᓯᖓᑎᒍᑦ’ ᐅᖃᐅᓯᓕᕆᓂᕐᒧᑦ ᑲᑎᒪᕐᔪᐊᖅᑎᓪᓗᒋᑦ 
ᐃᖃᓗᖕᓂ ᕕᕝᕗᐊᕆ 11, 2010-ᒥ.  
 
““ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᖅᖢᒋᑦ, Microsoft Canada-ᑯᑦ ᖁᔭᓐᓇᒦᕈᒪᔭᕗᑦ, ᐱᕈᕐᕕᒃᑯᑦ ᐊᓯᖏᓪᓗ ᐃᑲᔪᕈᓐᓇᓚᐅᖅᑐᑦ 
ᖃᐅᔨᒪᔭᒥᓂᒡᓗ ᐃᑲᔫᑎᖃᖅᖢᑎᒃ ᑖᓐᓇ ᖃᕆᓴᐅᔭᒃᑯᑦ ᓴᖅᑭᑎᑕᐅᖁᓪᓗᒍ” ᒥᓂᔅᑕ ᑯᓱᒐᖅ ᐅᖃᖅᑐᖅ. 
 
2004-ᒥ ᐱᒋᐊᖅᖢᓂ Microsoft Canada Inc-ᑯᑦ. ᐱᕈᕐᕕᒃᑯᓐᓂ ᐱᓕᕆᖃᑎᖃᖅᖢᑎᒃ ᐊᒻᒪ ᓄᓇᕗᑦ ᒐᕙᒪᖓᓂ 
ᐱᓕᕆᖃᑦᑕᖅᓯᒪᕗᑦ ᓴᖅᑭᑎᑦᑎᓇᓱᒃᖢᑎᒃ ᖃᕆᓴᐅᔭᒃᑯᑦ ᐃᓄᒃᑎᑑᖅᑐᓂᒃ ᑲᑎᖅᓱᖅᓯᒪᔪᓂᒃ. ᒥᓕᐊᓐ ᐅᖓᑖᓂ ᐅᖃᐅᓯᕐᓂᒃ 
ᑐᑭᓕᐅᖅᑕᐅᓯᒪᔪᖃᓕᖅᑐᖅ 5000-ᓗ ᑖᒃᑯᓇᙵᑦ ᐅᖃᐅᓯᕐᓂ ᓴᖅᑭᑎᑕᐅᓯᒪᓕᖅᖢᑎᒃ ᐱᓕᕆᐊᕆᔭᐅᔪᒃᑯᑦ. ᓴᖅᑭᑎᑕᐅᓵᖅᑐᒥᒃ, 
Microsoft Windows ᐊᒻᒪ Microsoft Office ᐊᐅᓚᑕᐅᙱᓪᓗᑎᒃ ᓅᑎᑦᑎᖃᑦᑕᕈᓐᓇᕐᓂᐊᓕᖅᐳᑦ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ 
Windows XP, Windows Vista, Office 2003 ᐊᒻᒪ Office 2007-ᒥ. 
 
““ᑖᓐᓇ ᒐᕙᒪᒃᑯᓐᓂ ᐆᒃᑑᑎᑦᑎᐊᕙᒻᒪᕆᐊᓗᒃ ᐊᒻᒪᓗ ᐃᒻᒥᒃᑰᖅᖢᑎᑦ ᑮᓇᐅᔭᓕᐅᕋᓱᐊᖅᑎᓄᑦ ᑲᑐᔾᔨᖃᑎᒌᖕᓂᒃᑯᑦ 
ᑲᔪᓯᑎᑦᑎᓯᒪᖕᒪᑕ ᐃᓄᒃᑎᑐᑦ ᐅᖃᐅᓯᖓᓐᓂᒃ, ᐃᖅᑲᓇᐃᔭᕐᕕᖕᓂ ᐅᖃᐅᓯᖅᑕᕆᓕᖅᑎᑕᐅᖁᓪᓗᒍ ᓄᓇᑦᑎᓐᓂ, “ᑕᐹᕐᔪᒃ 
ᐅᖃᓚᐅᖅᐳᖅ. “ᑕᒪᓐᓇ ᐅᔾᔨᕐᓇᒻᒪᕆᒃᑐᐊᓘᓪᓗᓂ ᐱᓕᕆᐊᖑᖕᒪᑦ ᐃᓄᒃᑎᑑᓕᖓᔪᑦ ᐱᑐᐃᓐᓇᐅᓕᖅᑎᓪᓗᒋᑦ 
ᑐᑭᓯᒋᐊᕈᑎᒃᓴᕆᔭᐅᕙᒃᑐᓂ ᐊᒻᒪᓗ ᓯᕗᒻᒧᐊᒍᑎᒋᓂᖅᓴᐅᓕᕐᓗᒍ ᐃᓄᒃᑎᑐᑦ ᐅᖃᓪᓚᖃᑦᑕᕐᓂᖅ ᐃᖅᑲᓇᐃᔭᕐᕕᖕᓂ.” 
 
“Microsoft Canada-ᑯᑦ ᐱᓕᕆᔪᒪᓪᓚᑦᑖᖅᓯᒪᖕᒪᑕ ᐱᕙᓪᓕᐊᑎᑦᑎᔪᒪᓪᓗᑎᑦ ᓄᑖᓄᑦ ᐱᓕᕆᔾᔪᑎᓄᑦ ᐃᑲᔫᑕᐅᔪᓐᓇᕐᓂᐊᖅᑐᓄᑦ 
ᑲᓇᑕᒥᐅᑕᓄᑦ ᓵᓐ ᒪᒃᒍᕆᐅᓪ, ᑐᑭᒧᐊᒃᑎᑦᑎᔨᒋᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᔩᑦ ᐱᓕᕆᕝᕕᖏᓐᓄᑦ 
Microsoft Canada. “ᑖᓐᓇ ᖃᕆᓴᐅᔭᒃᑯᑦ ᐱᔭᒃᓴᐅᔪᖅ ᐱᕕᖃᖅᑎᑦᑎᓇᔭᖅᐳᖅ ᐃᓄᒃᑎᑐᑦ ᐅᖃᐅᓯᓕᖕᓄᑦ ᑲᓇᑕᒥᐅᓄᑦ 
ᐅᖃᓪᓚᖃᑎᒌᒍᓐᓇᖅᓯᓗᑎᑦ ᐅᖃᐅᓯᕐᒥᖕᓂᒃ ᐊᑐᕐᓗᑎᑦ, ᑲᓇᑕᒥᐅᑕᓄᑦ ᐊᑐᖅᑕᐅᖃᑦᑕᖅᑐᓄᑦ. ᓂᕆᐅᒋᔭᖃᕋᓗᐊᖅᐳᒍᓪᓕ 
ᐅᖃᐅᓯᓕᕆᓂᕐᒧᑦ ᐃᑲᔫᑕᐅᔪᓐᓇᖁᓪᓗᒍ ᐅᖃᐅᓯᑦᑎᓐᓂᒃ ᔭᒐᑎᑦᑎᑦᑕᐃᓕᒪᔾᔪᑎᒋᓗᑎᒍᑦ ᖁᔭᒋᓪᓗᑎᒍᓪᓗ ᓄᓇᕗᑦ ᒐᕙᒪᒃᑯᑦ 
ᐃᑲᔪᕈᓐᓇᓚᐅᕐᒪᑕ ᑕᒪᑐᒥᖓ ᓴᖅᑭᑎᑦᑎᓪᓚᑦᑖᕈᓐᓇᖃᑕᐅᓪᓗᑎᑦ.”  
 
ᐃᓄᒃᑎᑑᖅᓯᒪᔪᑦ Microsoft Windows Vista ᐊᒻᒪ Microsoft Office 2007 ᐅᐱᕐᙶᖅ ᓴᖅᑭᑎᑕᐅᓪᓚᑦᑖᓚᐅᖅᐳᑦ. 
ᐱᒋᐊᙵᕐᓂᖓ ᐅᖃᐅᓯᕐᒧᑦ ᑐᕌᖓᔪᑦ ᐱᓕᕆᐊᒃᓴᑦ ᐃᓄᒃᑎᑐᑦ ᐊᑐᖅᑎᑦᑎᓂᖅᓴᐅᓂᐊᖅᐳᑦ ᐃᖅᑲᓇᐃᔭᕐᕕᖕᒥ, ᐃᓕᓐᓂᐊᕐᕕᖕᓂ 
ᐊᖏᕐᕋᒥᓪᓗ. Microsoft-ᑯᑦ ᐱᒋᐊᖅᑎᑦᑎᓚᐅᖅᐳᑦ ᓄᓇᓕᖕᓂ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᒪᓪᓗᑎᒃ ᒥᑭᑦᑐᓂᒃ 
ᓴᖅᑭᑉᐸᓪᓕᐊᔪᓂᓪᓗ ᒪᓂᓴᐅᑎᓂᒃ ᐅᖃᐅᓯᕐᓂᒃ ᓴᖅᑭᑎᑦᑐᒪᓪᓗᒋᑦ ᓄᓇᓕᖕᓂᙶᖅᑐᖅ Office 2003 ᐊᒻᒪ Windows XP. 
ᑖᓐᓇ ᓯᕗᓪᓕᖅᐹᑦᑎᐊᒥ ᐅᓄᙱᑦᑐᓂᒃ ᐃᓄᒃᑎᑦᑐ ᐅᖃᐅᓯᕐᒥ ᐊᑐᖅᑎᐅᖃᑎᒌᓂ 100,000 ᑐᖔᓃᑦᑐᓂᒃ ᐅᖃᐅᓯᓖᑦ 
ᐊᑐᕈᓐᓇᖅᓯᓂᐊᓕᕐᒪᑕ Microsoft-ᒥ ᖃᕆᓴᐅᔭᒃᑯᑦ ᐅᖃᐅᓯᒥᓂᒃ ᐊᑐᕐᓗᑎᒃ 
 

### 
 
ᑐᓴᐅᒪᔪᓕᕆᔨᓄᑦ ᖃᐅᔨᒋᐊᕐᕕᒃ: 
ᓇᐸᑦᓯ ᑯᓪᓗᓛ      ᐋᓕᓴᓐ ᔅᑐᕉᒃᔅ 
ᐃᓕᖅᑯᓯᓕᕆᔨᒃᑯᑦ      ᐱᕙᓪᓕᐊᔪᓂᒃ ᓇᓗᓇᐃᔭᐃᓂᖅ 
ᐅᖃᓘᑖ: (867) 975.5526     ᐅᖃᓘᑕ: (416) 342-1830 
ᐃᕐᙲᓐᓈᖅᑕᐅᑦ: nkolola@gov.nu.ca   allison.stokes@mediaprofile.com   

